
Спартакиада

Элчилеге - 
с п о р т 
комплекс

КъМР-ни Спорт эм туризм ми-
нистерствосу спорт объектлени 
къурулушлары къалай баргъанына 
дайым контроль этгенлей турады. 
Алай бла Бахсан районну Куба 
элинде ишленип башланнган 
спорт комплексде спорт эм туризм 
министрни орунбасары Хачим 
Мамхегов болгъанды. 

Белгилисича, «Кавказ оюнла» 
фестивальны эсеплерине кёре, 
Къабарты-Малкъаргъа федераль-
ный бюджетден республиканы 
эллеринде физкультура-саулукъ 
кючлеу объектле ишлерча жюз 
миллион сом бёлюннген эди. Ан-
дан сора да, регионну бюджетин-
ден 70 миллион сом берилликди. 

Спорт комплекс женгил темир-
леден ишленирикди. Проектде 
чертилгенича, мында 531 квадрат 
метрлик зал, медицина кабинет, 
администрациягъа  эм тренерле-
ге энчи отоула, жууунурча жерле, 
котельня  да боллукъдула. 

Светлана ГАУНОВА.
КъМР-ни Спорт эм туризм 

министерствосуну
пресс-службасы.

Быйылны башындан «Еди-

ная Россия» партия «Россей-

ге хар сабий да багъалыды» 

деген федеральный проектни 

жашауда бардырып тебире-

генди. Бизни республикада 

аны координаторуна регион 

политсоветни президиумуну 

оноууна тийишлиликде КъМР-

ни Парламентини урунуу, со-

циальный политика эм саулукъ 

сакълау комитетини предсе-

датели Жанатайланы Салим 

айырылгъанды.

Сагъынылгъан проектни че-

клеринде уа ишчи къауум эм 

регион карта къуралгъандыла. 

Андан сора да, жамауатха аны 

юсюнден керекли информаци-

яны билдирип турурча «Единая 

Россия» партияны регион жа-

мауат приёмныйинде Консуль-

тация ара ачылгъанды. Анда 

приём хар айны тёртюнчю бай-

рым кюнюнде бардырыллыкъды. 

Анга уа Урунуу  эм социальный 

айнытыу бла Билим бериу эм 

илму министерстволаны специа-

листлери да къатышырыкъдыла.

Аллай биринчи приём озгъан 

байрым кюн да болгъанды. Ары 

келген адамланы бир-бирлери 

сабий алып ёсдюрюр ючюн, 

къаллай документлени жыяргъа 

кереклисин билирге сюйген-

диле. Бирсилени соруулары уа 

социальный льготала бла бай-

ламлы болгъандыла.

Ол кюн бери келгенлени ал-

ларында Жанатайланы Салим 

да сёлешгенди. Ол бизни респу-

бликада «Россейге хар сабий да 

багъалыды» деген проект  къа-

лай ишлегенин, Владимир Пу-

тинни буйругъуна тийишлиликде 

арт кезиуде сабий алып ёсдюрюр 

ючюн, документле жыйыу бир 

кесек женгилленнгенин, социаль-

ный пособияла уа ёсериклерин 

ангылатханды. Биринчи приём-

ный кюнде эки кабинет ишлери-

гин, аладан биринде документле, 

экинчисинде уа льготала бла бай-

ламлы  вопросла сюзюллюклерин 

да билдиргенди.

Жанатай улу республикада 

бу проектни ишлегени модагъа 

табыныу угъай, кертиси бла да, 

сабийле, юйюрле да насыплы 

болурча жолну излеудю, дегенди. 

Бизде къарар адамсыз къалгъан 

эм ёксюзле тургъан беш учреж-

денияда хал къуруда контрольда 

болгъанын билдиргенди. Адамла-

ны кёп тюрлю вопросла сагъайт-

ханларын эсгертип, Консультация 

Сабийле насыплы болур ючюн

Кёп болмай Абхазия майданда 
аскерге чакъырыллыкъ жашла-
ны республикалы спартакиада-
лары бардырылгъанды. Анга аны 
биринчи кезиуюнде хорлагъан-
ла, Курп бийиклеге баргъанла, 
КъМР-де ич ишлени министри 
бла тюбешгенле къатышхан-
дыла. Ала РОСТО ДОСААФ-ны 
районлада эм Нальчик шахарда 
бёлюмлеринде юйреннген жаш-
ладыла.

Эришиуле башланырдан алгъа 
жаш адамланы Уллу Ата журт 
урушну, урунууну да ветеранла-
ры, аскер къуллукъларын толту-
ра тургъанла да алгъышлагъан-
дыла. Урушха къатышхан Иван 
Полищук къыйын от жыллада 
къуллукъ этген заманын эсге 
тюшюргенди, жашла «Ата жур-
тну къоруулаучусу» деген сыйлы 
атны намыслы жюрютюрлерин 
сюйгенин билдиргенди.

Урушну, урунууну да ветеран-
ларыны республикалы советини 
председатели Мухамед Шихаба-
хов а бюгюннгю жаш тёлюге Ата 

жанлары-къанлары бла сюйген 
жашла къуллукъ этерге керекди-
ле, дегенди.  

Жаш адамланы дагъыда  аскер 
комиссариатны къуллукъчусу 
Мирзойланы Хадис, полковник 
Атайланы Жашарбек, Нальчик 
шахарны аскер комиссары Мухсин 
Соблиров да алгъышлагъандыла.

Республикалы РОСТО ДОСААФ-
ны таматасы Юрий Ашинов а 
алагъа жашланы аскерге ха-
зырлау иш мындан ары бютюн 
да кючлениригин, хар курсантха 
да аскер кийимле кийдирли-
клерин, башха кереклерин да 

тапдырлыкъларын айтханды. Ол 
жаш тёлюню патриот ниетледе 
юйретиуге тири къатышханланы 
къауумун РФ-ни аскер комисса-
риатыны 95-жыллыгъына аталып 
чыгъарылгъан юбилей майдалла 
бла саугъалагъанды, ол санда 
Руслан Бидоевге бла Валентин 
Бабылёвха да бергенди. Хаджи-
ланы Руслан, Альберт Карданов 
эмда Беслан Гуляжинов Аскерни 
ветеранларыны миллет ассоци-
ациясыны грамоталарын бла 
белгилерин алгъандыла.

«Боевое братство» жамауат 
организацияны председатели  
Хасанби Гуков да ала бла къа-
ты байламлыкъда ишлеген бир 
къауум адамны организация-
ны онбешжыллыкъ юбилейине 
чыгъарылгъан майдал бла са-
угъалагъанды. Алагъа тийишли 
болгъанланы араларында бизни 
коллегаларыбыз да бардыла – 
«Къабарты-Малкъар» ГТРК-ны 
бёлюмюню редактору Герийланы 
Сафар, «Кабардино-Балкарская 
правда» газетни  корреспонденти 
Габуланы Анна. 

Андан сора Абхазия майдан-
да эришиуле башланнгандыла. 
Школчу жашла жип тартхандыла, 
автоматны терк чачып жыйгъан-
дыла, противогазла кийгендиле, 
окълары болгъан орунланы бир 
жерден башхасына чапдырып 
элтгендиле, чабып эришгендиле.

ХОЛАЛАНЫ Марзият.

Аскерибизни даражасы 
кёз кере ёседи

КъМР кёп баш кёрюмдюле 
жаны бла Север-Кавказ фе-
деральный округда алчыланы 
санына киреди. Арт он жылда 
Къабарты-Малкъар терк атлам-
ла бла айнып барады, социаль-
ный эм экономика жаны бла да 
иш къуралыулу баргъанын кёр-
гюзте. Арт заманда республика 
этген жетишимле КъМР-ни 
Башчысы Арсен Каноковну аты 
бла байламлыдыла, аны хайы-
рындан болдурулгъандыла.

Къабарты-Малкъарны пре-
зидентини къуллугъуна Арсен 
Каноков 2005 жылда салынн-
ганды. Кавказда туууп ёсген 
адамча регионну проблемала-
рына бла энчилигине тюшюнюр 
кереклиси  жокъ эди, ол аланы 
уста биледи. Аны себепли 
Арсен Каноков бла аны коман-
дасы олсагъат ишни къолгъа 
алгъандыла. Биринчиден фе-
деральный араны къолуна 
къарап туруудан, ахча жаны 
бла анга жалынчакъ болуудан 
къутулургъа, республиканы 
кеси файдаларын ёсдюрюрге 
керек болгъанды.

- Республикалы бюджетни 
дотациясы бек уллу эди-70 
процентден артыкъ. Ол се-
бепден мен кесиме быллай 
борч салама: аз-аздан, бир 
жылгъа беш-он процентге 
аны азайта барыргъа,-деп 
эсгереди озгъан заманла-
ны Арсен Каноков.  -  Аны 
ёлчемин 50 процентден аз 

этсек, бек иги боллукъ эди, деп 
сагъыш эте эдик. Ол чекни уа 
кесибизни кёллендирир ючюн 
салгъанбыз. Бюджетни жар-
тысын кеси файдаларыбыздан 
толтурсакъ, аланы андан да 
кёп этерге къолубуздан келлик-
ди. Белгилеген чегибизге биз 
2008 жылда жетгенбиз.

Энди арадан трансфертле 
къачан келедиле, деп сакълап 
турмайбыз, кеси файдалары-
бызгъа мындан ары да къоша 
барлыкъбыз. Бюджетибиз не 
къадар уллу болса, экономи-
каны, социальный сфераны да 
айнытыргъа ол къадар кёп онг-
ла чыгъарыкъдыла. Республика 

бара-баргъан заманда ахча бла 
кеси кесин жалчытырыкъ реги-
оннга айланырыгъына мен толу 
ийнаныпма.

Андан сора да, кёп бёлюм-
леде, бек алгъа уа эл мюлкде 
низам салыргъа керек эди. 
КъМР – аграрный регионду. Бу 
бёлюмню айнытыугъа мында 
баш магъана бериледи. Анга 
шагъатха ма бу шартланы кел-
тирсем да тамамды: республи-
каны битеулю регион продуктуну 
32 проценти чакълы бири эл 
мюлкден алынады. Экономика-
да уруннганланы битеу саныны 
22 проценти чакълы бири анда 
ишлейдиле. Бери уа адамланы 
энчи мюлклеринде ишлегенле-
рин къошмай айтабыз.

Бусагъатда бёлюм тутхучлу 
айнып барады. Эл мюлк про-
дукцияны ёлчеми 2010-2012 
жыллада 25 процентге ёсгенди. 
Республикада битеу да он мил-
лиард сом тутхан 82 инвестиция 
проект жашауда бардырылады.

Агропромышленность ком-
плексни саулай айнытыуну эмда 
анга къыралны жанындан се-
беплик этиуню концепциясы 
жарашдырылгъанды эм хайыр-
ланылады. Аны баш мураты - эл-
лиледен не къадар кёп адамны 
предпринимательствогъа тарты-
уду, элледе социальный жумуш-
ланы тынгылы тамамлауду.

Муратла толадыла
Къабарты-Малкъарны айныгъанын 
Арсен Каноковну аты бла байламлы этедиле

Федеральный басма органла КъМР-ни юсюнден

Евразия жамауат институт-
ну келечиси Шота Апхаидзе, 
экономика вопросла жаны бла 
эксперт Демур Гиорхелидзе 
эмда Москвадан коммерци-
ялы болмагъан «Кавказское 
сотрудничество» биригиуню 
таматасы Николай Силаев 
Махачкъалада, Дербентде, 
Грозныйде эм Владикавказ-
да болгъандыла. Баш кюн а 
ала Нальчикге келгендиле, 
КъМР-ни Правительствосунда, 
Жамауат палатада, Къабарты-
Малкъар къырал университеде 
эмда Культура фондда тюбе-
шиулеге къатышхандыла. 

КъМР-ни Правительствосун-
да грузинли къонакъла вице 
премьер-министр Мухаммед 
Кодзоков, СМИ, жамауат эм 

дин организацияла жаны бла 
министрни къуллугъун толтур-
гъан Мухадин Кумахов эмда 
экономика министр Мусукланы 
Алий бла ушакъ этгендиле. Тю-
бешиуню башлай, Мухаммед 
Кодзоков Грузияны бла север-
кавказ халкъланы араларында 
байламлыкъла ёмюрлени тере-
нинден келгенлерин белгиле-
генди. «Бу тюбешиу ол тёрени 
жангыртыргъа болушур деп 
ышанабыз, жууукъ заманда уа  
байламлыкъла экономика сфе-
рагъа да жайылырла», - дегенди. 

Къонакъла уа Грузия, Россей 
да Кавказда мамырлыкъ тохта-
шыр жанлы болгъанларын черт-
гендиле, аны ючюн а бек алгъа 
эки къыралны да халкълары бир 
тилде сёлеширге, бир бирлерин 

таныргъа, ангыларгъа керек 
болгъанларын  белгилегендиле. 

Власть органланы келечи-
лери бла сёлешиуледен сора 
делегация Къабарты-Малкъар 
къырал университетни препода-
вательлери эм студентлери бла 
тюбешгенди. Биринчиден, вузну 
ректору Барасби Карамурзовда 
болгъандыла  эмда окъуу юй бла 
шагъырейленнгендиле. 

Бек алгъа къонакълагъа сёз 
берилгенди. Демур Гиорхелидзе 
1-чи октябрьден сора Грузияда 
уллу тюрлениуле башланнганла-
рын ёхтемлик бла белгилегенди. 
«Граждан урушну, власть эки 
кере зор бла алышыннганын 
сынагъан халкъ бу жол, тёзюп 
турмай, кесини ниетин билдир-
генди, властьха кеси сюйген 
адамла келирине къаты бол-
гъанды. Грузинлиле бирикген 
миллет, эркин халкъ болгъанын 
кёргюзтгендиле», - дегенди.

Багъалы устазла бла окъуу-

чула! «Карачаево-балкарский 

мир» деген газет сизни «Ата 

журтум, ана тилим» деген  

ат бла къуралгъан конкурсха 

чакъырады. Ол Чегем, Черек, 

Элбрус районлада бла Нальчик 

шахарда бардырыллыкъды.

Аны биринчи кезиую (рай-

онлада) жыйырма жетинчи 

февральда башланып онбе-

шинчи мартда бошаллыкъды. 

Экинчи кезиую уа Нальчикде 

26-чы мартда боллукъду. Ол 

кюн районлада хорлагъан окъ-

уучула кёлден жазма ишле жа-

зарыкъдыла. Анга эки сагъат 

берилликди. 

Конкурсну юч номинациясы 

барды. Биринчисинде школ-

чула кёлден жазма жазаргъа 

керекдиле. Аны къалай жазыл-

гъанына, сабий тилни къалай 

хайырланнганына, халатлары-

на къараллыкъды. 

Экинчи номинацияда уа окъ-

уучула назмула окъурукъдула. 

Мында аладан тилни шаты-

клыгъы, текстни тынгылагъ-

анлагъа ангылата билиулери 

изленеди. 

Ючюнчю номинацияда уа 

школчула кеслери жазгъан на-

змуланы, хапарланы окъургъа 

боллукъдула. Мында да аны 

стилистикасына, магъанасына 

энчи эс бурургъа керекди. 

Ангылата кетерге сюебиз. Кон-

курсха 9-чу - 11-чи классланы 

окъуучулары къатышырыкъды-

ла. Ишле барысы да къарачай-

малкъар тилде жазылыргъа, 

назмула да ол тилде болургъа 

керекдиле. Алай ол бу конкурсха 

жаланда малкъарлы сабийчикле 

къатышсынла демеклик тюй-

юлдю. Анга къарачай-малкъар 

тилни иги билген бирси миллетли 

школчула къатышыргъа да бол-

лукъдула. 

Кёлден жазманы темасын 

ата журт бла байламлы этерге 

керекди. Сабийле туугъан, жа-

шагъан эллерини, шахарлары-

ны, районларыны юслеринден 

жазаргъа тийишлидиле. Неда ол 

тийреледе туууп, артда халкъыны 

атын айтдыргъан бир адамны 

Шуёхлукъ жюрютюуню
тёресин къайтарыу

Бу кюнледе Къабарты-Малкъарда Грузия Республика-
ны делегациясы болгъанды. Жолочулукъ  «Грузияны бла 
Россейни арасында диалог - мамырлыкъ эм байламлыкъла 
тохташдырыу» деген проектни чеклеринде  къуралгъанды.

Окъуучуланы
къатышыргъа чакъырабыз

арада алагъа ол жаны бла спе-

циалистле тийишли болушлукъ 

эталлыкъларын да айтханды.

Приём болгъан биринчи кюн а  

келгенле бла Нальчик шахарны 

Билим бериу эм илму департа-

ментини келечилери Шауаланы 

Ольга бла Иола Хараева сёлеш-

гендиле.

Приёмгъа келген къабартылы 

тиширыу Люся Плоева жашыны 

бла келинини сабийлери бол-

магъаны себепли юйге сабий 

алыр ючюн, документлени, башха 

затланы юслеринден да билирге 

сюйгенин ангылатханды. Болсада 

кёпле бу вопросда жашырын-

лыкъны сюедиле. Аны себепли 

приём кёбюсюнде журналистсиз 

бардырылгъанды.

ТРАМЛАНЫ Зухура.

юсюнден.

Конкурсну шахарда ахыр ке-

зиую бардырылгъан кюн (26-чы 

мартда) районладан келлик окъу-

учуланы биргелерине жыр, тепсеу 

коллективле болсала да керекди. 

Нек дегенде аланы ол кюн кон-

цертге къатышдырып, саугъала 

да берликдиле. 

Районла кеслеринде конкурсну 

Нальчикде боллукъ кезиуюне 

ючюшер адам сайларгъа керек-

диле. Аланы ишлерине тынгылы 

жюри къарарыкъды. Хорлагъ-

анлагъа бла аланы устазларына 

дипломла, багъалы саугъала да 

берилликдиле.

Кёлден жазмаланы бек иги-

лерин а «Карачаево-балкарский 

мир» газетни бетлеринде да бас-

маларыкъбыз. «Ата журтум, ана 

тилим» деген конкурс малкъар 

халкъны Къыраллыгъы къайта-

рылгъан кюннге эм сагъынылгъан 

газетни 20-жыллыкъ юбилейине 

аталып бардырылады. 

Соруулары болгъанла 8-928-

397-26-73, 44-14-57 телефонла бла 

сёлешсинле. 
4 бет

Тил жюреклеге
жол салады

3 бет

Жанкъушну
деменгили

чюгюндюрлери

2 бет

Шимал Кавказ 
кюн сайын

Жашла ушкокну терк чачып-
жыйыуда эришедиле.

Атайланы Жашарбек эришиу-
лени ачхан кезиуде.

журтну къоруулаучусуну сыйлы 
борчу салыннганын, ол аны бет 
жарыкълы толтурлугъуна ий-
наннганын да айтханды. Север 
Осетия-Алания Республикадан 
келген генерал Руслан Бидоев а 
ол кёп жерледе болгъанын, алай 
жаш адамланы аскерге хазырлау 
мындача тап бир жерде да къу-
ралмагъанын, андан сора да, 
Къабарты-Малкъарда ёсюп кел-
ген тёлюлени патриот ниетледе 
юйретиуге уллу эс бурулгъанын 
чертгенди.

Орус килисаны таматасы Отец 
Валентин да Россейни аске-
ри кючлю, сынаулу да болур 
ючюн аны тизгинлеринде Ата 
журтларын, туугъан жерлерин 

КОНКУРС

З А   М  А  Н

Тюрклю бизнесменле къумач сокъгъан 
фабрика саллыкъдыла

Дагъыстанда къумач сокъгъан фабриканы ишлеуню юсюнден «Нетгиз» 
деген компания бла этилген келишимге Махачкъалада къол салыннганды. 
Документ тюрклю холдингни оноучуларыны келечилери бла  республиканы 
башчылары Дагъыстанны 11-чи экономикалы  форумунда тюбешиулени эм 
сёлешиулени чеклеринде къабыл этилгенди.

-Бизни да барды сейирибиз сизни бизнесигиз республикада  тап къу-
раллыгъына. Ол ахшы юлгю боллукъду, алыкъа бизни экономикабызгъа  
ахчаларын салыргъа кёлленмей тургъан башха инвесторлагъа да, - деген-
ди Дагъыстанны башчысыны къуллугъун болжаллы халда толтура тургъан 
Рамазан Абдулатипов Тюрк Республиканы иш бериучюлерини келечилери 
бла  тюбешгенинде. 

«Натгиз» холдингни директорларыны  Советлерини председатели Джа-
вид Чаглар жууукъ кезиуде ишленирик фабриканы биринчи мурдор ташын 
салыргъа хазыр болгъанын  билдиргенди. «Предприятияны ишлеу къошакъ 
халда 5 минг ишчи жер, ол санда тиширыулагъа – 4 минг ишчи жер къурар-
гъа онг берликди. Проект жашауда бардырылса, беш жылны ичинде къумач 
чыгъарыучу предприятие жыл сайын тыш къыраллагъа 500 миллион доллар 
багъасы къумач сатып турлукъду»,-дегенди тюрклю бизнесмен.

Краснодаргъа элтген жолланы 
тапландырыр муратлыдыла

Къобан федеральный жолладан Краснодаргъа кирген жолланы кенг 
халда жангыртыу ишле башланырыкъдыла. Аны юсюнден губернатор Алек-
сандр Ткачёв Россейни транспортуну министри Максим Соколов бла ишчи 
халда тюбешгенинде айтханды. Тюбешиуде 2014 жылда Сочиде боллукъ 
къыш Олимпиаданы аллында Къобанны транспорт системасын айнытыуну 
онглары сюзюлгендиле.

-Министр федеральный трассаладан Краснодаргъа кирген жолланы 
жангыдан тап жарашдырыу жанлы болгъанын билдиргенди, энчи алып 
айтханда, сёз Къобан черекде жангы Яблоновск кёпюрню ишлеуню эм 
«Дон» деген  федеральный машина жолну шахаргъа кирген кесегин кенгер-
тип жангыртыуну юслеринден барады,-деп ангылатхандыла ИТАР-ТАСС-ны 
корреспондентине регионну башчысыны пресс-службасында.

Ма бу тар орамла бир бёлек жылны ичинде, кюн сайын къуру Краснодар-
дан сора да, Адыгея Республикадан келген жоллада да кёп километрлеге 
созулгъан пробкала къурайдыла, проектни жашауда бардырыуу а -  болумну 
игилендирирге болушурукъду.

Жазлыкъ битимлени урлукъларын 
себип башлагъандыла

Ставропольени мюлклери февральны жылы кюнлеринде бир-бир жаз-
лыкъ битимлени урлукъларын себиуню башлагъандыла. Крайны Эл мюлк 
министерствосунда айтханларына кёре, Красногвардейск, Георгиевск, 
Новоалександровск эм Шпаковск районлада жазлыкъ арпаны бла зынт-
хыны урлукъларын себе турадыла. «Шёндюге дери жазлыкъ битимлени 
урлукълары 1,2 минг гектаргъа себилгендиле, 3 минг гектар кюзлюклеге эм 
16 минг гектар мулдах сюрюлген жерлеге  тырнаууч этилгенди»,-дегендиле 
ведомствода.

Битеу алып айтханда, жерчиликде уруннганла быйыл 886 минг гектар-
гъа урлукъ себер муратлыдыла, ол санда  мирзеулюк битимлени ур-
лукъларын 390 минг гектаргъа, техникалы эм жаулу битимлени урлукъ-
ларын 377 минг гектаргъа, картофну эм тахта кёгетлени урлукъларын 
38 минг гектаргъа,  мал ашлыкъ битимлени урлукъларын да 80 минг 
гектаргъа себерге дейдиле.

Сабанчыла быйыл жерге 183 минг тонна семиртгич  да бергендиле, ол 
озгъан жылда берилгенинден эсе 13 процентге кёпдю. «Минерал семирт-
гичлени багъаларыны бир кесегин  къырал тёлегенди. Жерчиликде урунн-
ганлагъа крайны хазнасындан 21 миллион сом, федеральный бюджетден 
да 345 миллион сом берилгенди»,-дегендиле министерствода.

Завод керамикалы кирпич чыгъарлыкъды
Ростов областьда керамикалы (къызыл) кирпични чыгъарлыкъ заводну 

проектин жарашдыра турадыла. Аны юсюнден Усть-Донецк районну башчы-
сы Виктор  Гуснай билдиргенди. «Инвестор жер участка къоллу  болгъанды, 
предприятияны проекти жарашдырыла турады»,-дегенди ол Донну губер-
наторуну инвестицияла жаны бла Советини кенгешинде сёлешгенде. Завод  
кирпич этерге жараулу топурагъы болгъан Раздорск  базаны мурдорунда 
къураллыкъды.

Регионну башчысыны айтханына кёре, Кърымда юзмез болгъан жерде 
къургъакъ къурулуш материалла  чыгъарлыкъ цехни къурарыкъ инвестор 
бла да  сёлешиуле бардырыла турадыла. Гуснайны айтханына кёре, проек-
тни жашауда бардырыу ишчи жерле бек  аз болгъан Кърым элде социаль-
ный болумну  игилендирликди.

Къурулуш ишлеге жараулу ташланы чыгъаргъан карьерле Усть-Донецк 
районда бешдиле. Аллай ташланы запасы 11 миллион кубометрди.

Жаш депутатланы советлери
Къарачай-Черкесде Жаш депутатланы советлери къуралады. Респу-

бликаны законодательный органыны пресс-службасы билдиргенине кёре, 
КъЧР-ни Халкъ Жыйылыууну (Парламентини) кезиулю XXXVIII-чи сессия-
сында этилгенди ол оноу.

Аллай структураны къурауну баш мураты-жаш депутатланы битеу 
къатлада социально-экономика жаны бла бардырылгъан ишлеге тири 
къатышдырыуду, муниципальный  эм регион законодательствону иги-
лендириудю, андан сора да, мардалау ишледе бир стратегияны эм 
тактиканы жарашдырыуду. Совет Халкъ Жыйылыуда коллегиялы кенгеш 
орган боллукъду. Жарашдырылгъан жорукъгъа кёре, ол Парламентни 
депутатларындан, КъЧР-ни муниципальный къуралыуларыны  келечиле 
органларыны 35 жылдан кёп жыл санлары болмагъан депутатларындан 
къураллыкъды. «Ала кеслерини ишлерин хакъ алмай бардырлыкъдыла»,-
деп ангылатхандыла Парламентде.

«Мен Грозныйге бек сюйюп келгенме»
Чеченни башчысы Рамзан Кадыров Саранскеден самолёт бла келген 

Жерар Депардьеге Чеченни жеринде тюбегенди. «Сизге бек сюйюп тюбей-
биз Чеченни жеринде. Сиз, кертиси бла да, дунияда аты айтылгъан, халкъ 
да бек сюйген артистсиз. Андан сора да, энди бир къыралны адамлары бол-
гъаныбыз да къууандырады бизни. Аны бла алгъышлайма Сизни»,-дегенди 
Кадыров, самолётну басхычыны къатында, къонакъгъа  тюбей. 

Россейде адамла тийишлисича жашау этерге жараулу болумла къурал-
гъандыла. Аллахха шукур, дунияда атлары айтылгъан адамла бизни къыра-
лыбызда жашаргъа сюйгенлери ючюн»,-дегенди Кадыров.

 Жерар Депардье да, Грозныйге кезиулю кере уллу ыразылыкъ бла келге-
нин айтханды: «Мен Россейни бек сюеме. Мен Чечен Республиканы да бек 
жаратханма. Мында ачыкъ жюрекли адамла жашайдыла»,-дегенди ол.

Тыш къыраллада къуллукъ этген 
жашларын алгъышлагъандыла

Ата журтну къоруулаучуланы Кюнлерини аллында Астраханьда  тыш 
къыраллада къуллукъ этген россейли аскерчилени ата-аналары телемостну 
болушлугъу бла эр кишилени байрамы бла жашларын алгъышлагъандыла. 
Аны юсюнден ИТАР-ТАСС-ны корреспондентине шахарны администрация-
сыны пресс-службасында айтхандыла.

-Бизге телефон бла сёлешип, Армения бла байламлыкъ къуралгъанды де-
генлеринде, сегиз айны аскерде къуллукъ этип тургъан жашыбыз бла сёлешир-
ге онг болгъанына бек къууаннган эдик. Аллай мероприятияла бизге да, бизни 
сабийлерибизге да бек  керекдиле, нек дегенде биз да, ала да, бир бирге бек  
тансыкъ болабыз. Жашыбызны, астраханлы жашланы барысыны да, аскер 
къуллукълары иги баргъанына бек къууанабыз. Бизни солдатларыбыз бла 
ёхтемленебиз»,-дегенди аскерде къуллукъ  этген жашладан бирини атасы.

Аскерчилеге – 360 фатар
Озгъан жыл Волгоградда накопительно - ипотечный системагъа къа-

тышхан 360-дан аслам аскерчи жашау журт къоллу  болгъандыла. Аны 
юсюнден ИТАР-ТАСС-ны корреспондентине Юг аскер округну пресс-
службасында айтхандыла. Фатарланы асламысы шахарны ара районла-
рында берилгендиле, хар бирини жашау этер жери, орта эсеп бла, 62,3 
квадрат метрди.

2012 жылда къыралны бек уллу банклары накопительно-ипотечный 
программа бла аскерде къуллукъ этгенлени жашау журтла бла жалчы-
тыр ючюн,  кюрешген кредит организацияланы санына къошулгъандыла. 
Шёндю ала программагъа къатышханлагъа жыллыкъ ставкалары 10,5-11,5 
процент болгъан ипотека кредитле бередиле. 2013 жылда программагъа 
къатышханланы накопительный взнослары 222-шер сом боллукъду.

-Биз, сёзсюз, экономикабызны тюр-
лю-тюрлю бёлюмлеринде, бек алгъа уа 
аграрный секторда  жетишимлерибиз бла 
ёхтемленирге эркинбиз. Жер юсюнде 
битеу хайырлы технологияланы къолгъа 
алып, республика аш-азыкъны кёп тюр-
люлери бла кеси кесин жалчытханы бла 
къалмай, энди россейли эм дуния ры-
ноклагъа саулукъгъа жараулу таза про-
дуктла жиберирге да  къолундан келеди.

Башында сагъынып келгенибизча, 
бир-бир кёрюмдюле бла Къабарты-Мал-
къар СКФО-да къоншуларын озады. Сёз 
ючюн,  промышленность производствода 
«Жер тюбюндеги байлыкъланы къазыу», 
«Жарашдырыучу производствола» эмда 
Электроэнергияны, газны бла сууну 
чыгъарыу эм юлешиу» дегенча бёлюм-
леде  ишни хайырлылыгъы 2011 жыл бла 
тенглешдиргенде 18,6 процентге ёсгенди 
(РФ-да уа 2,6 процентге). Ол Север-Кав-
каз округда бек иги кёрюмдюдю.

Республиканы экономикасын бла 
социальный сферасын айнытыугъа 
быйыл, толу болмагъан шартлагъа кёре, 
инвестицияладан 19 300 миллион сом 
хайырланыллыкъды. Ол да 2011 жылдан 
эсе иги да асламды.

-Экономика айнып баргъаны бла со-
циальный проблемаладан къутулургъа 
бютюн уллу онгла ачыла барадыла,-деп 
оюмлайды Арсен Каноков.- Ол жаны 
бла кёп зат этилгенди - жангы производ-
ствола ачылгъандыла, школла,культура 
юйле, спорт комплексле ишленнгендиле, 
больницаланы бла поликлиникаланы 
ырысхы-техника базалары игиленнген-
диле, суу ызла, жолла, жашау юйле 
жангыртылгъандыла, ишсизлени саны 
азайтылгъанды, демография игиленн-
генди. Къысхасы, биз айныуну жолунда 

Муратла толадыла
Къабарты-Малкъарны айныгъанын 
Арсен Каноковну аты бла байламлы этедиле

Ол алгъыннгы властьны 
хатасындан адамла факъыра-
лыкъ жыяр халгъа жетгенле-
рин, ишсизлик кенг жайылгъа-
нын, пенсияла, айлыкъ хакъ  
жашау этерге жетмегенин, 
Россей бла байламлыкъла 
ахырда бузулгъанлары ючюн 
эл мюлк продукцияны сатар 
жер болмай,   мюлкле тозу-
рагъанларын да айтханды.

Алай бюгюнлюкде уа хал 
тюрлене башлагъанды, бек 
алгъа Грузияны жангы оноу-
чулары Россей бла байлам-
лыкъланы жангыртыргъа, 
аны бла бирге уа Абхазия  эм  
Юг Осетия бла байламлы 
проблеманы да оноуун этерге 
излейдиле. «Алай политикле 
ишлерин башлардан алгъа уа, 
халкъланы араларында культу-

Шуёхлукъ жюрютюуню 
тёресин къайтарыу

алгъа уллу атлам эталгъанбыз, аны 
хайырындан а республиканы халкъыны 
жашау къолайы игиленнгенди. Болсада 
власть органлагъа бютюнда уллу борчла 
салыннгандыла: Къабарты-Малкъарны 
экономикасын бютюн бийик даражагъа 
кётюрюрге.

Республикада Арсен Каноковну аты  
жандауурлукъ ишге дайым да юлюшюн 
къошхан, кёп культура жумушлагъа ахча 
болушлукъ этген  адамныча айтылады. 
Нальчикде баш межгит, Мария Магда-
ленаны храмы, республика Россейге 
къошулгъанлы 450-жыллыгъына аталгъан 
Мемориал арка, Кавказ урушда ёлгенлени  
эсгертмелери да аны кесини ахчасына иш-
леннгендиле. Кёп социальный объектни 
жангыртыугъа да ол кеси ырысхысындан 
юлюш этгенди. Аладан сора да, Арсен 
Каноков «Спартак-Нальчик» футбол ко-
мандагъа тутхучлулукъ этгенлей турады.

-Мен экили болурча, кесими терслерча 
бир зат да этмейме. Кеси кесиме ыразы 
болуп жашайма,-дейди Арсен Каноков.-
Эригиулюк деген сезим жокъду менде, 
манга сейирди жашаргъа, къадарыма 
бек ыразыма. Жаланда бир зат сюеме - 
республика бла байламлы не мурат этген 
эсек да, аны толурун. Туугъан Къабарты-
Малкъарыма башчылыкъ этерме деп, 
мени эслеп эсимде да жокъ эди. Алай 
болду эсе уа, бу къуллукъда къаллай бир 
турургъа тюшсе да, республикагъа не къа-
дар кёп ахшылыкъ этер ючюн къолумдан 
келгенни аямазгъа. Мени атым адамланы 
эслеринде иги бла сакъланса сюеме. Ол 
акъыл башыма терк-терк келеди, аны 
себепли не тюрлю ишни да къолума ма 
ол ниет бла алама. Беш-он жыл мындан 
алгъа адамла сени къалай эсгерликдиле? 
Ол магъаналыды. Биз оноу этген жылла 
экономика жашнагъан, эркинлик, демо-
кратия кенг жайылгъан, адамла кеслерине 

бек базыннган, Каноковланы тукъуму уа 
мамырлыкъны, адеплиликни, адежлилик-
ни белгисича юлгюге келтирилген кезиуге  
саналсала бек сюерик эдим. Къалай-алай 
болса да, мен хар кимге да огъурлу кёзден 
къарагъанма, кишиге харамлыкъ тутмагъ-
анма, болушлукъ керек болгъаннга угъай 

демегенме. 
Республиканы районларына, эллерине 

баргъан заманымда уллайгъан адамла 
къатыма келип, арбазларына, юйлерине 
тартылгъан суу, неда жангыдан ишленн-
ген жол, неда жангы школ ючюн жюрек 
ыразылыгъын билдирселе - андан багъ-
алы не болур?

    

ра, жамауат байламлыкъланы 
къураргъа тийишлиди. Ма биз-
ни жолоучулугъубузну мураты 
да олду», - дегенди Демир 
Гиорхелидзе.

Шота Апхаидзе уа алгъынн-
гы Грузияда  адамны эркинли-
клерине бузукълукъла этилген-
лерин, гуманизмни жорукъ-
лары сакъланмагъанларын 
белгилегенди. Анга бу артыкъ 
уллу болмагъан къыралда   30 
минг тутмакъ болгъаны да 
шагъатлыкъ этеди.   

Шота кеси да  политика тут-
макълыкъ сынагъанды. «Мени 
властьла тюрмеге къалай 
салыргъа билмей,   «ФСБ-
ны, ФБР-ни, башха развед-
каланы келечиси этгендиле, 
къыралны мурдорун чачаргъа 
излейди, сауутланган къауум 

къурагъанды» деп да терс-
легендиле. Дунияда атлары 
белгили адамла мени жанлы 
сёлешгенлеринден сора, «дин 
радикал ниетле  жаяды» деп, 
аны ючюн тутхан эдиле», - де-
генди ол. 

Алай бюгюнлюкде уа, Шота 
айтханыча, кёп законла жан-
гыдан сюзюледиле, ол санда 
Россейни Юг Осетияда эмда 
Абхазияда оккупантха санал-
гъан закон да тюрлендирилир-
ге боллукъду. 

Грузияны бла Россейни ара-
сында хал 2008 жылда Юг 
Осетиягъа чабыууллукъдан 
сора ахырда осалгъа кетгенди.  
Ол угъай, арт 22 жылны ичинде 
эки къыралны арасында офи-
циальный делегацияла ахырда 
болмагъандыла. Аны себепли 
къонакълагъа  битеу тюбеши-
уледе да адамла уллу эс буруп 

тынгылагъанларына, алагъа 
соруула кёп болгъанларына да 
сейир этерча тюйюлдю.  

2011 жылда Грузияны пар-
ламенти Россейни патчахы 
черкеслилеге зорлукъ сынат-
ханыны (геноцид) юсюнден 
резолюцияны къабыл этгенин   
жангы власть органла алышын-
дырыргъа боллукъмудула, де-
ген соруу КъМКъУ-да, КъМР-ни 
Жамауат палатасында жыйыл-
гъанланы да тынгысыз этдирге-
ни ачыкъланнганды.  

Вузда студентле бу соруу 
алагъа бек магъаналы бол-
гъанын айта эдиле, алай  Жа-
мауат палатада жыйылгъан 
таматала уа ол Россейни бла 
черкеслилени ич  ишлери бол-
гъанын,  анга башха къырал 
къатышыргъа эркин болмагъ-

анын белгилей эдиле.
КъМКъУ-да, Жамауат пала-

тада да жууапны Шота Апхаид-
зе бергенди. «Бу вопросну ал-
гъыннгы власть жанлы болгъан 
депутатла Россейни энтта бир 
кере  ачыуландырыр мурат бла   
кётюргендиле.  Саакашвили 
кесини миллетин окъуна сюй-
мейди, ол черкеслиле ючюн 
артыкъ жарсыгъан сунмагъыз. 
Жаланда Россейни аманлар 
мурат бла башланнганды бу 
сёз», - дегенди ол. 

Дагъыда жаш адамла, тама-
тала да  Абхазия эм Юг Осетия 
бла байламлы проблема къа-
лай тамаланыллыгъын   билир-
ге сюйгендиле. Къалай-алай 
болса да, ол жерлени грузинли-
ле кеслериникине санайдыла. 
Сёз ючюн, Демур Гиорхелидзе 

хар тюбешиуде да 2008 жылда 
Грузия кесини территориясыны 
20 процентин тас этгенди, аны 
къайтарыргъа керекди деп, 
къатлап айта эди. 

Жамауат палатаны баш-
чысыны орунбасары Аттала-
ны Жамал Абхазияда халкъ  
ёмюрледен бери жашап келе-
ди да сора аны  жерин  сыйы-
рыргъа керекди деп, къалай 
айтасыз дегенде да, Демур 
кесини оюмун тюрлендирмей: 
«Абхазлыланы грузинлилеге 
душманлагъача  къарагъан-
ларын тохтатыргъа, аланы 
жюреклеринде бузну эритирге 
керекди. Жаланда алай къай-
тараллыкъбыз аланы», - деп 
жууаплагъанды.

Таматаланы араларында 
Тбилисини иги билгенле, анда 
окъугъанла, ишлегенле да 
аз тюйюл эдиле. Сёз ючюн, 
КъМКъУ-ну преподаватели 
Хазеша Таов анда универси-
тетде окъугъанды. «Мен сюй-
ген вузда, къыралда саулай 
да бюгюнлюкде билим бериу 
къалайды?»  - деп соргъанды. 
Алай, Демур Геохелидзени жу-
уабындан ачыкъланнганыча, 
Грузияда илмуда, билим бери-
уде да хал осалды. 

Билим бериу энчи иелени 
къолларына берилгенди. «Бый-
ыл минг студент ахча  тёлеял-
магъанлары ючюн вузладан 
къысталгъандыла. Ол неге жа-
рагъан ишди? Грузияны эндиги 
властьлары билим бериу си-
стеманы  жангыдан къураргъа 
итинипдиле», - дегенди Демур.

Оруслуланы «Вече» культура 
араларыны таматасы Анато-
лий Канунников Грузияда орус 
тил бла байламлы хал къалай 
болгъанын билирге сюйгенди.   
Жыл санлары отузгъа жетме-
ген  жаш адамла аны ахыр да 
билмейдиле, Саакашвилини 
заманында орус тилде окъут-

хан школла жабылгъандыла, 
орус тилни статусу тюшгенди, 
дегендиле къонакъла. 

Тюбешиуледе къонакълагъа 
башха соруула да болгъанды-
ла. Таматала, студентле да 
кавказ халкъланы араларында 
шуёхлукъ жюрютюуню тёресин 
къайтарыргъа кереклисини, 
бу ишде уа Тбилисиде адыг 
халкъланы культура араларын 
да хайырланыргъа боллугъуну 
юсюнден айтхандыла. 

Дагъыда Кавказда бирик-
дирилген информация канал 
къуралса хайырлы боллугъун 
да чертгендиле. Ол а эки къы-
ралда болгъан ишлени юсле-
ринден тюз хапар билдирирге 
болушурукъ эди. «Биз Север 
Кавказны республикаларын 
агъач къуршалап, анда уа 
сауутланнган адамла жортуп 
айланнган, къуруда атдырыу-
ла, чачдырыула болгъан суна 
эдик. Къырал каналла аллай 
информация бергендиле. Алай 
Махачкъаладан Нальчикге 
дери келгенибизде  ишлен-
меген, бузулуп тургъан бир  
жер да кёрмегенбиз. Кавказ 
республикала айныуну жолун-
да болгъанларын бизге киши 
айтмагъанды», - дегенди Шота 
Апхаидзе. 

КъМР-ни Культура фондунда 
грузинлилени диаспоралары 
эмда республикада жашагъан 
халкъланы миллет-культура 
араларыны келечилери бла 
тюбешиуде уа политика неда 
социальный проблемала ахыр-
да кётюрюлмегендиле. Тюбе-
шиу эрттеден да бир бирлерин 
кёрмеген шуёхланы эсгериу 
ингирлерича бардырылгъанды. 

Тюнене уа къонакъла Эл-
брусда болгъандыла, ингирде 
уа ала бла пресс-конференция 
бардырылгъанды. 

ТИКАЛАНЫ Фатима.
  Суратла авторнудула.

Ахыры. Аллы 1-чи бетдеди.

Арсен Баширович Каноков 1957 жылда 22-чи февральда Къабарты-Малкъар Ре-
спубликаны Шитхала элинде туугъанды.

1981 жылда Москвада Халкъ мюлкню Г.В.Плеханов атлы институтуну сатыу-алыу-
экономика факультетин бошагъанды.

1981-1983 жыллада Совет аскерде къуллукъ этгенди.
1983-1987 жыллада Москворецк кёгет-жемиш биригиуде ишлегенди.
1987 жылда Москвада  «Кодекс» деген сатыу-алыу кооператив къурагъанды.
1991 жылда «Синдика» холдинг компания ачханды.
1996-1998 жыллада «АКБ ЦентроКредит» ЗАО-ну акционери эмда директорларыны 

советини члени болады.
1998-2003 жыллада- РФ-ни президентинде Къабарты-Малкъар Республиканы дайым 

келечисини орунбасарыды.
2003 жылда декабрьде РФ-ни Къырал Думасына депутатха айырылады. Къырал Ду-

маны Бюджет эм налогла жаны бла комитетини председателини орунбасары, Къырал 
Думаны  Север Кавказны проблемалары жаны бла комиссиясыны члени болгъанды.

2005 жылда 27-чи сентябрьде РФ-ни президенти Арсен Каноковну кандидатурасын 
республиканы президентине кёргюзтгенди эм аны КъМР-ни Парламентини къараууна 
бергенди.

2010 жылда 1-чи сентябрьде КъМР-ни Парламентини депутатлары бирча ыразылыкъ-
да къол кётюрюп, Арсен Каноковну  экинчи кезиуге да республиканы президентине 
салыуну тийишли кёргендиле.

2012 жылда 1-чи январьдан башлап Къабарты-Малкъар Республиканы  «КъМР-ни 
Конституциясына этилген тюзетиулени юсюнден» Законуна тийишлиликде КъМР-ни 
президенти деген къуллукъ КъМР-ни Башчысы дегеннге тюрлендирилгенди.

Арсен Каноков - экономика илмуланы докторуду, Экономика илмуланы эм предпри-
ниматель ишни академиясыны керти члениди, Естестволу илмуланы академиясыны 
керти члениди, кёп илму монографияланы бла статьяланы авторуду. 1998 жылда 
«Проблемы становления залогового кредитования в России» деген кандидат диссер-
тациясын, 2001 жылда «Особенности государственного регулирования хозяйственной 
деятельности и социальной сферы в странах переходной экономики» деген темагъа 
докторскийин къоруулагъанды.

Юйюрлюдю, юч сабий ёсдюреди.
                                                                «Российская газета-Неделя»

Акъ булутла жапхандыла 
Тёппелерин тауланы. 
Эрттенлик кюн чыкъгъан бла, 
Аяз элтир аланы.

Къанат алып, барадыла, 
Ариулукъну кёбейте. 
Жердегиле къарайдыла, 
Ызларындан кёл эте.

Къара кече акъ жулдузла 
Жарыкъ жанып бийикде. 
Тюшедиле, жалай туздан, 
Таудан женгил кийикле...

Табийгъатны ариулугъун 
Сен багъалай билгенсе! 
Таудан эди да урлугъунг, 
Тауну андан сюйгенсе.

Кавказ тауланы юсюнден 
Сен, Инна, кёп жазгъанса, 
Алай, ёлюмню кючюнден, 
Узакъгъа узайгъанса. 

Сен энди тауну кёрмезсе, 
Жыр эте череклеге, 
Акъ булутну эслемезсе 
Къоннганын тереклеге.

Закий эдинг, бек фахмулу! 
Жашлай кетдинг, замансыз! 
Къайтып айтама даууму, 
Жарлы болуп, амалсыз.

Акъ булутла жазда, жайда 
Учадыла таулада. 
Къонадыла къаялагъа, 
Андан къарай саулагъа.

Халкъыбызгъа этген жырынг 
Балхам болуп турады. 
Сени биз бек сюйген атынг 
Жюреклени бурады.

Ёлген жанла, кетген жанла 
Къарайдыла кёкледен. 
Учадыла акъ булутла... 
Сени уа жокъду кёрген.

Мен, алагъа къарап турдум, 
Тохтап, излеп, сукъланып, 
Сени тенгингдеди булут 
Деп, ол затха ийнанып. 

Жашап турур жюрекледе, 
Инна, ариу сыфатынг, 
Жырынг, ёмюрлени келе, 
Эсге тюйрелип атынг.

Сёзлеринге къанат берип, 
Билял жазгъан макъамла, 
Башха сагъышларым эрип, 
Чыгъып барама таугъа.

Ол жыр тюйюл - симфония! 
Кёкге, Жерге аталгъан. 
Таулу юйде, этип уя, 
Тёр ёмюрде къалалгъан!

Жырлайдыла бу жырынгы 
Уллу концерт заллада! 

Сарбашланы Азнорну суратлау 
искусствону сюйгенле ахшы 

таныйдыла. Аны табийгъатны су-
ратлагъаны, тиширыу портретле-
ри, къараучуну таша сезимлерин 
къозгъай, авторну бай ич дуния-
сын, аны жашау философиясын 
кёргюзтедиле.

Кёп болмай, КъМКъУ-ну Отар-
ланы Керим атлы малкъар куль-
тураны арасы къурап, универси-
тетни социально – гуманитарный 
институтуну  фойесинде ачылгъан 
кёрмючюне чакъыргъандыла. 
Анда художникни фахмусуну ары 
дери кёплеге белгили болмагъан 
жанындан да таныдыкъ. Аны «По-
лёт души» деген ат бла къурагъан 
экспозициясы бизни графика 
жанрда ишлеген художниклени  
тизмесин андан ары бардыргъаны 
туура болгъанды.

Азнор Чегем шахарда архи-
тектор болуп ишлей, назмула 

жазаргъа, алагъа музыка тагъар-
гъа, суратлау искусствогъа да эсин 
бурургъа заман тапханлай турады. 
Аны биринчи кёрмючю Къулийла-
ны Къайсынны юй – музейинде 
болгъанды, ол башхалагъа да 
тири къатышханлай келеди. Аны 
кёргенлей окъуна, бек алгъа кёзге 
интеллигентлиги урунады, сора: 
«Баям, бу билимли, окъуулу адам 
болур»,- деп келеди кёлюнге. Сар-
баш улу, гитарада согъуп, жырлап 
башласа, аны ол жаны бла да ху-
нерли болгъаны ачылады. 

Мен аны эрттеден таныгъан-
лыкъгъа, графика ишлери да бар-
дыла, деп эсиме да тюшмегенди. 
Ол кюн кёрмючге келгенле бары 
да, жангы художникни кёргенча, 
къарай эдиле къабыргъада су-
ратлагъа. Сора сордум: «Графика 
бла уа къачан кюрешип башлагъ-
анса?». «Эрттеден бери, живопись 
бла бирге. Аланы къараучугъа 
кёргюзтюрге, къалыргъа билмей 
тургъанма. Кёллендиргендиле 
да, андан сора чыкъгъандыла бу 
ишле. Былагъа жыйырма жыл 

Халкъ бир болса, аны тили 
да бир болургъа керекди. 
Дунияда бусагъатдагъы жо-
рукълагъа тийишлиликде, сёз 
ючюн, Евросоюзну юлгюсюн-
де, бирлешиуню кючлерге 
тийишлиди.

Къарачайлыла бла мал-
къарлыла ана тиллерин эки 
регионда бир кесек башха-
лыкълары бла жюрютгенлери 
аны бир мардалы «литература 
къарачай - малкъар тил» бо-
луруна чырмаулукъ этмейди. 
Юлгюге,  ингилиз тил дунияны 
кёп къыралларында башха - 
башха мардалада жюрюйдю, 
ол сылтау анга «ингилиз тил» 
болургъа чырмау болмайды.

Къарачай-малкъар тилни 
диалект башхалыкълары да 
алай уллу тюйюлдюле. Сёз 
ючюн, немис тилни аллай 
энчиликлери бардыла арала-
рында тилманчсыз бир бирни 
ангыламазча, аны ючюн ол 
«немис тил» болурун къой-
майды.

 Саулай жер жюзюнде адам 
улуну бирлешдирир ючюн, 
«Эсперанто» деген жалгъан 
тил окъуна жарашдырылгъан 
заманла да болгъандыла. 
Ол умутла миллет тиллени 
къурутургъа угъай, халкъ-
ланы бирикдирир муратда 
этилгендиле. 

Халкъны асыл, закий, акъ-
ылман адамлары кеслерини 

Жылла оза барсала, алгъыннгы 

батырларыбызны аздан-аз  

сагъынабыз. Жашаугъа жангы жи-

гитле  киредиле. Аслам эс алагъа 

бурулады. Алай озгъан кезиулени 

ахшыларын а унутургъа жарарыкъ 

тюйюлдю. Ала кеси заманларында, 

кёп къыйын салып,  ахшы ишлери 

бла сыйгъа тийишли да болгъан-

дыла, халкъыбызны атын иги бла 

айтдыргъандыла.

Аллай жигер адамларыбыздан 

бири Къартлыкъланы Жанкъушду. 

Ол 1932 жылда Быллымда  туугъ-

анды. Атасы Нартандан къабар-

тылы Сеинов Хажинагъай. Анасы 

уа Къулийланы Кермахан. Была 

юйдегили болгъандан сора сагъы-

нылгъан элде жашап тургъандыла. 

Къабартылы жаш ара мюлкде те-

мирчи эди. Атха, арбагъа  кереклени 

ишлегенди. Адамлагъа да болуша 

тургъанды. Ол этген къычхачла бю-

Жанкъушну деменгили 
чюгюндюрлери 

Оюм

Излегеннге – амал кёпдю

деменгили сёзлерин ана тилге 
жоралагъандыла, сау дуни-
ягъа айтхылыкъ шайырлары-
быз Мечиланы Кязим, Семен-
ланы Сымайыл, Къулийланы 
Къайсын, Зумакъулланы Тан-
зиля  эм ариу назму тизгинле-
ринде ана тилни махтагъан-
дыла, къубултхандыла, дара-
жасын, сыйын кётюргендиле. 
Иги тёрени бюгюннгю жаш 
интеллигенция да тийишли 
халда бардырады. Ол сейир 
тюйюлдю, къарачай-малкъар 
тил битеу тюрк тиллени ичинде 
эм эски тилге саналады, таза-
лыгъы, байлыгъы да аны энчи, 
бийик даражагъа кётюреди. 

Бюгюнлюкде биз ана ти-
либизни айный, ёсе баргъан 
къырал тиллени санында кё-
рюрге сюе эсек, аны жарсыуун 
этерге керекбиз. Сау болсун 

республиканы Жамауат со-
вети Къабарты-Малкъарны 
къырал тиллерини айныу 
жолларын тынгылы сюзгени 
ючюн. Энчи къарачай-мал-
къар тилни жарсыуун этген 
«Эльбрусоид». Бюгюнлюкде  
хар жолдан ана тилибизни 
проблемалары аны бетлерин-
де сюзюлген «Заман» газет. 

Айтырым, тилерим да 
неди? Келигиз, кесибизни 
тёздюрюрге юйренейик. «Тёз-
ген тёш ашар» дегендиле бу-
рунгулула. Къарачайлылагъа 
хорлатыб а, малкъарлылагъа 
алдатыб а дегенча керексиз, 
бу уллу, халкъ ишге келиш-
меген оюмланы сёгейик. 
«Къарындаш къарындашы 
бла кючлю болур» деген нарт 
сёзню къарачай-малкъаргъа 
бурайыкъ. Андан келлик, 
тюшерик игиликлени, ахшы-
лыкъны уа ёсюп келген жаш 
тёлюге аманат этейик.

Алимле, специалистле, са-
улайда халкъларына толусун-
лай къулланнган таулула да,  
тюз ниетлиликни жоругъун 
тута, ана тилибизни мындан 
ары да бирликни жолунда 
айнытсынла. Излегеннге уа 
амал кёпдю.

УЛАКЪЛАНЫ Махти, 
филология илмуланы 
доктору, профессор.

Беш да Тау Эл бек сюйген, бек жаратхан 
жырладан бири, сёзсюз, Инна Кашежева-
ны назмусуна кёре къуралгъан «Возьми 
меня в Балкарию» деген чыгъармады. 
Аны кесин да Газаланы Алим болмагъ-
анча аламат жырлайды. Бюгюнлюкде ол 
жыр айтылмагъанлай Малкъарда, баям, 
бир той, бир къууанч да ёте болмаз. 

Эфендиланы Ибрахимни жашы Салих 
кёп иш тындыргъанды бизни айтхылыкъ 
жерлешибизни жашау, чыгъармачылыкъ 
жолун баямлар, аны атына кир къондур-
маз ючюн. Ол Россейни белгили поэтине 

Жоралау

Аты татлы Малкъарымы 
Дуниягъа айтыла.
«Сени кёзлеринг а - кёкле, 
Тюйюлдюле къарала. 
Мени Малкъарынга бир элт, 
Анда - таула, тау къушла....» -

Деп жазгъанынг - къууанч  
                                             бизге, 
Эте мылы кёзлени. 
Ёлюмсюзлюк алдынг, тизе, 
Бизге атап, бу сёзлени.

Закийлигинг - уллу саугъа –
Бирде зарлыкъ туудурду. 
Этген ишинг, къалып 
                                      даугъа, 
Жюрек эм жан бурдурду.
.
Назмуларынг - жюрегингде 
Тазалыкъны - шагъаты. 
Сен кетгенде, кюрешдиле, 
Бирле санга таш атып.

Гюняхлары - кеслерини, 
Тюзню Аллах айырыр. 
Сени таза иннетинги 
Жарыгъы кенг жайылыр.

Жаз башында акъ булутла 
Учадыла бийикде 
Сен сюйюучю Кавказ тауда. 
Ала  сени кибикле!

Къарылгъачла къайтадыла 
Узакъ жерледен бери. 
Ариу хапар айтадыла, 
Къанатларын да керип. 

Тауну, сууну да жырлары –
Назму сёзюнг - ёмюрге! 
Къарла жатхан тау къырлары 
Анда ачыкъ кёрюне.

Атынг къалыр, жулдуз болуп, 
Кирип эски тарыхха, 
Бизге сюймекликден толуп, 
Кечебизни жарыта.

Чакъгъан алма терек кибик, 
Тау башлары агъарып, 
Келедиле тизилишип 
Зурнук жыйын, жол алып.

Жерден бийик кёкге къарай, 
Мен эсгереме сени. 
Жюзеди акъ булут алай –
Узакъ эте кечени.

Кюнбатышха тебиреселе 
Акъ булутла ашхамда, 
Тюшесе, Инна, эсиме, 
Мен шахарда баргъанда.

Къыш кетгенлеи, жаз келеди, 
Жашау турады барып. 
Заман нени да элейди –
Отун, сууугъун, къарын...

Сен сюйюучю ариу гюлле 
Ёседиле таулада. 
Берир эдим, алып, юзюп, 
Къысым этип, саугъагъа.
Биле эдинг жарыкъ кюле 

Къууанчына башханы. 
Эсде къалып узакъ кюнле, 

Аяз элтди тасхангы.
Тауда ариулукъну кёрюп, 
Аны юсюнден жаздынг, 
Чыпчыкъ, акъ бутакъгъа 
                                къонуп, 
Махтай ёлюмсюз жазны.

Сен къыралны кёп 
                         жеринде 
Болдунг, окъуй назмула. 
Тынгыларгъа да келдиле 
Санга минглеп адамла.

Малкъар халкъына сен  этген 
Хурмет турур эследе. 
Бизге берген сюймекликге 
Сюеме байлыкъ дерге!

Булутланы тенглигинде
Учхан уллу къушланы 
Кёрюп, къарайса сен 
                             жерден 
Къатында чучхурланы.

Кетип барады терк заман, 
Ол жашауну тутхучу. 
Жанынг, жашамайын 
                              тамам, 
Кетди, бийикге учду.

Акъ мрамордан салсакъ 
                                    санга 
Эсгертмени таулада, 
Жюрюп турурла адамла, 
Келип, санга къараргъа.

Огъурлулукъ кёп бетингде, 
Жюрегингде - тазалыкъ. 
Тапсакъ да биз ариу сёзле, 
Бары да эте азлыкъ!

Акъ булутла къарайдыла 
Чууакъ кёкню бетинден. 
Назмуларынг алайдыла –
Жюрегингден этилген.

Жулдуз жарыгъы - аламны 
Ариу, нюрлю белгиси. 
Сюе билген жер адамын –
Адамланы игиси! 

Акъ булутла барадыла, 
Бийиклени жарыта. 
Сени излеп, къарайдыла 
Ары жерден адамла.

Кёрюнмейсе. Алай атынг 
Биргебизге къалгъанды. 
Эслерибизде сакъланып, 
Сыйлы жерни алгъанды.

Жаз башында жауун 
жауар, 
Элияла жашнарла.
 Акъ булутла, аяз къууа, 
Тау артына къачарла.

Сен, Инна, - ариу эгечим, 
Акъ булутха ушадынг. 
Фахму, этип сени энчи, 
Андан ачды къучагъын.

гюнлюкде да элде бардыла.

Уруш башланнганда уа, къаза-

уатха кетеди. Жаяу аскерни 

санында кёп сермешлеге къатыш-

ханды. Ол санда Украинаны ара 

шахары Киевни азатлагъанда да 

болгъанды. Демлешлени биринде, 

къатындан узакъ болмай топ аты-

лып, бутуна темир сыныкъ кирип, 

госпитальда кёп жатханды. Алай  

аны чыгъарыргъа бир врач да 

базынмагъанды. Ёлгюнчюге дери 

къыйнап тургъанды.

Хорламдан сора солдат элине 

келеди. Алай  юйдегисин тапмай-

ды. Адамлары уа Къыргъызстан-

да, Кантский районда, «Къызыл 

партизан», колхозда  эдиле. Артда 

аны «Заря» мюлкге къошадыла. 

Хажинагъай, излей кетип, аланы 

табады, кесини юч жашы бла эки 

къызы, къайын анасы эм урушдан 

сакъат болуп келген къайыны бир-

ге турадыла. 

Колхозда бал туз чюгюндюр ёс-

дюредиле. Жангы  келгенлеге 

да жер юлюшле бередиле. Кер-

маханнга да бир гектар  жетеди. 

Ол да анда  аламат тамырланы 

айнытыргъа керекди. Алай, аны 

саулугъу осал болуп, аллай  ишге 

жараялмайды. Анасыны орунуна 

къызы Жанкъуш барады. Ол за-

манда анга онеки жыл бола эди. 

Кесинден  абадан тиширыула  бла 

тенг урунуп тургъанды. Бир-эки 

жылдан а, тирлик алып, аланы да 

озады.

Эрттенликде  маллагъа къарап 

бошагъандан сора, гетменни да 

къолуна алып, Жанкъуш жумушуна 

тебирейди. Бир игиси, узакъ барыр-

гъа тюшмей эди. Жер юлюшлери 

юйлерини къатында, бахча аякъла-

рында. Алай болгъанлыкъгъа, иш 

асыры кёпден, кюн ортада юйге 

келип,  ауузланып, бираз солургъа 

окъуна онг жокъ.

Жанкъуш бахчасын алай ариу тута 

эди, райондан, областьдан, андан 

башха жерледен да колхозгъа тинти-

учюле келселе, аны жер юлюшюне 

элтгендиле. Бир ханс  неда бирге 

къошулуп ёсген эки битим кёрюн-

мегенди. Адамла уа: «Бир-бирлени 

арбазларында окъуна жокъду быллай 

тазалыкъ»,-дей эдиле.

Таулу къызчыкъ биринчи жылла-

да гектар жерден 650 центнер 

тирлик алып тургъанды. Жанында 

тёрт - беш таулу къатын чюгюндюр 

ёсдюредиле. Барысы  да бек къаты 

ишлейдиле. Сау жайны кёп къыйын 

салып кюрешген бахчаларындан 

аламат битим да жыядыла. Болсада 

кёрюмдюлени чыгъаргъан кезиуде 

быланыкъы аз болгъанлай къалады. 

Сора тиширыуладан бири Жан-

къушха: «Келигиз, звено къурайыкъ. 

Сени окъууунг барды. Башчы бол. 

Кюзде, чюгюндюр жыйгъан кези-

уде,  базманда туруп, къаллай бир 

ётдюргенибизге къагъыт ал. Алайсыз 

ишибиз кёрюнмейди, хакъыбыз да 

иги чыкъмайды»,-дейди.

Алай бла таулу тиширыуладан 

жангы звено къуралады. Бир 

бирлерине да болуша, ишлегенлери-

ча кюрешип турадыла. Кюз артында 

уа, биягъыча, былагъа аз санап къо-

ядыла. Жанкъуш а, хар ётдюрген ма-

шиналарыны квитанцияларын алып, 

конторда  тинтдиреди. Он машина 

чюгюндюрлерин башха бригадагъа 

ётдюрюп тургъанлары ачыкъланады. 

Аны хайырындан ишчи кёрюмдю-

лери да кётюрюледи. Гектар сайын 

адам башындан 750 центнер болады. 

Андан сора  этилген иш дайым эсепде  

тургъаны себепли таулу къызланы  

кёрюмдюлери андан энишге тюшме-

гендиле. Хакълары да кётюрюледи.

Элли алтынчы жылда Жанкъушну 

жер юлюшюнден  чюгюндюрню 

энчи санагъанда, гектарындан 870 

центнер болгъанды! Ол а битеу об-

ластьда да бек бийик тарих эди. «Къа-

ра чёпде» болгъанлыкъгъа, Жан-

къушну иши кёрюнмей къалмады. 

Областьха депутатха  да айырдыла. 

Дагъыда ол жыл анга Урунууну Къы-

зыл Байрагъыны ордени да берилди. 

Ол алгъыннгы къыралыбызны эм 

сыйлы саугъаларындан бириди.

Ол жыл Жанкъушну ВДНХ-гъа 

да чакъырадыла. Анда, битеу 

къыралдан сайлап, бек бийик эл 

мюлк жетишимле кёргюзтюлген-

диле. Областьда уа ары жиберирге 

таулу къыз ёсдюрген тамырланы 

сайлайдыла. Болсада Жанкъуш 

кеси баралмайды, къагъанакъ са-

бийи бла юйде къалады. Алай аны 

чюгюндюрлеринден жибередиле. 

Алагъа къарагъан комиссия бийик 

багъа береди эм иесине алтын май-

дал ийгенди.

Къыргъызстанны кесинде болгъан 

кёрмючлеге да къатыша тургъанды. 

Хар заманда да алчыланы санында 

эди. Гитчелигинден къыйын иш бою-

нуна тюшген эсе да, арыса-талса да, 

ол, аны тийишли  тамамлап, махтау 

алып  тургъанды. 

Орта Азиядан  къайтхандан  

бери Лашкутадады. Колхозда 

ишлеп тургъанды. Баш иеси Къарт-

лыкъланы Магомет бла беш сабий 

ёсдюргендиле. Бек гитчелери бир-

гелеринеди. Къалгъанлары уа бирер 

жерде юйюр къурап жашайдыла. 

Ала  сабийлери бла  ата юйлерине 

келселе,  Жанкъуш  къууанч кюн-

лю болады. Алагъа къарай, узакъ 

Къыргъызстанда чюгюндюр ёсдюр-

генин  айтады, биргесине ишлеген 

таулу тиширыуланы да эсгереди. 

Сабийлери, туудукълары жашаудан  

къууансала, анга андан уллу насып 

жокъду.

ОСМАНЛАНЫ Хыйса. 

жоралап уллу конференция да къурагъан 
эди. Анда Инна Иналовнаны Ата журтуна, 
туугъан ташына, жаны кибик кёрген Кав-
казгъа аталгъан назмуларыны юсюнден 
докладны да Эфенди улу кеси этгенди.

Бюгюн а биз Къабарты-Малкъарда, Ши-
мал Кавказда да аты айтылгъан белгили 
алимни Кашежевагъа жораланнган «Акъ 
булутла» деген жангы назмусу бла сизни 
шагъырей этерге сюебиз.

БЕППАЙЛАНЫ Муталип,
жазыучу.

УРУНУУНУ ЖИГИТЛЕРИ

ЭФЕНДИЛАНЫ Салих

Аны суратларында музыка 
бла поэзия эшитиледиле

болады»,- деди ол, ышара.

Ары дери биз закий художниги-
биз, график Акъкъызланы Якъ-

убну ишлеринде Къулийланы Къай-
сынны назмуларына кёре туугъан 
серияланы, халкъыбызны жашау 
тарыхын ачыкълагъан кезиулерине 
къайтып ишленнген неда башха сю-
жетлени кёрген эсек, Азнорда алада 
болгъан «ауурлукъ», терен магъана 
эсленмейди дерге боллукъбуз. Ол 
аланы, авторну да эниш этмейди. 
Бютюн аны энчилигин, кесини ызын 
тапханын ачыкълагъан шартды. 

Сёз ючюн, Сарбаш улуну «Настро-

ызында поэзия эшитилгенин 
айтып, «Настроение» деген 
сериясын белгиледи. 

Музыка бла къаты байлам-
лылыкъда жашагъан Сарбаш 
улу графикасында гитараны 
да суратлайды, анга жан са-
лып. Белгили театр режиссёр, 
музыкант Къулийланы Борис-
ге атап жазгъан назмусун да 
аны тюбюне тагъып. Алайды 
да, искусствола, сёз усталыкъ 
да бир бирин толтура, бир 
биринден юйрене барадыла 
Азнорну «Полёт души» деген кёр-

норнукъу университетни мал-
къар культура арасыны таматасы 
Тюбейланы Светлана Малкъар 
халкъны жангырыу кюнюне атап 
бардырыллыкъ мероприятияла-
ны санында биринчи болгъанын, 
мындан ары дагъыда башхалагъа 
чакъырлыкъларын билдиргенди.
КъМКъУ-ну проректору Баразбий-
ланы Муслим а кёрмючню жаш 
тёлю окъугъан жерде бошдан 
бармагъанын, тамбла кюнюбюз-
ню андан ары элтирик жашла бла 
къызла, ариулукъну кёрюп, аны 
багъалай билирге кереклилигин 
айтханды. 

Къонакъланы араларында 
артыкъ да эсни кадет кийим-

леде сюелген тизгинли жашла 
алгъандыла. Аланы устазлары 
Байсыланы Билял бла сёлешге-
нимде,  Сарбашланы Азнор бла 
шуёхлукъ жюрютгенлерин айтхан-
ды. Аны таматасы Биттирланы Бо-
рисге да берилген эди энчи сёз.  

Андан сора сёлешгенле РФ-ни 
сыйлы артисти Бапыналаны За-
риф,  жазыучула Мусукаланы Са-
кинат бла Табакъсойланы Мухтар 
эм башхала, Азнорну фахмусуну 
хар жанын да белгилеп, мындан 
ары да уллу жетишимле теже-
гендиле. 

Азнор да ары келгенлени ба-
рына да жюрек ыразылыгъын 
билдиргенди. 

САРАККУЛАНЫ Асият.
Суратланы автор алгъанды.

ение» деген сериясында биз адам 
улуну хали кюннге, кимге тюбегени-
не кёре тюрленгенин ачыкълагъа-
нына тюшюнебиз. Художник бизни, 
кесини  жюрегибиз ургъанын каран-
даш бла кёргюзтеди. Хар заманда-
ча, аны тиширыуларында («Вот она 
пришла…», «Мадам Бовари») бир 
таша жашырынлыкълары тартады-
ла кеслерине, эсингден кетмейдиле.

Мен кёрмючге келгенлени санын-
да искусствовед Нина Леонтье-

ваны эслеп, аны оюмун билирге да 
сюйдюм. Ол, Азнорну суратларында 
да музыка болгъанын, хар карандаш 

мючюнде.
Автор анга атын сейир, тап келиш-

диргенин да белгилерге сюеме. Аны 
жюреги ариулукъгъа, ахшылыкъгъа 
тартыннганын, жаны, учуп – учуп, 
башха дуниялагъа жеталгъанын 
да кёргенбиз ол кюн. Ары келген-
ле, сёзсюз, аны сезип, къайтып 
– къайтып, бир суратны аллында 
сюелгенлери, тенглерине айланып, 
оюмларын билдиргенлери да андан 
эди.

Социально-гуманитарный ин-
ститутну фойесинде ары дери 

да болгъандыла кёрмючле. Аз-

АКЪ   БУЛУТЛА

Нальчикде чапыракълары 
болгъан 2013 жылгъа рузлама 
(календарь) басмаланнганды. 
Орус тилде тиражы юч мин-
гнге, къабарты-черкес тилде 
уа бир мингнге жетеди.

Аны чыгъарыргъа къыйын 
салгъанла КъМР- ни сыйлы 
журналисти Нургали Аришев 
бла «Адыгэ псалъэ» газет-
ни баш редактору, Халкъла 
аралы черкес ассоциацияны 
таматасыны экинчиси Муха-
мед Хафицэдиле. Рузламаны 
бетлеринде белгили къабар-
тылыланы, башха халкъланы 
да атлары айтылгъан келечи-
лерини суратлары, аланы юс-
леринден къысха билдириуле, 
тарихле, буруннгу адет-тёре-
лерине жораланнган матери-
алла, нарт сёзле, афоризмле 
басмаланнгандыла. 

Рузламада 600-ден артыкъ 
текст барды. Къабарты-Мал-
къардан, андан тышында да 
минг бла алты жюз адамны 
аты сагъынылады. Аланы бир 
кесеги Хафицэ башчылыкъ 
этген «Адыгская энцикло-
педия» институт хазырлай  
тургъан жетитомлукъ издани-
ядан алыннганды. 

Жангы календарьны бизни 
республиканы, Адыгеяны, 
Къарачай-Черкесни китап 
тюкенлеринде сатып алыр-
гъа боллукъду. «Бусагъат-
да аланы Москвада, Санкт-
Петербургда, башха къабар-
тылыла жашагъан къыралла-
да жерлешлерибиз да алырча 
этерге кюреше турабыз», 
- дегенди Мухамед Хафицэ.

  
      КъМР-ни Башчысыны 

бла Правительствосуну
 пресс-службалары.

К ъ а б а р т ы , 
орус тилледе 
рузлама 

Эм бай россейли бир ненча жыл-
ны ичинде «Металлоинвестни» иеси 
Алишер Усманов болгъаны тохташ-
дырылгъанды. Бир жылны ичинде 
аны байлыгъы хазна тюрленмеген-
ди. ЕСО журнал (бу аббревиатура 
ингилиз тилден кёчюрюлсе: гене-
ральный директор деген магъананы 
береди) билдиргенича, олигархны  
ырысхысы 18,72 миллиард доллар-
ды. Экспертле ангылатханларыча, бу 
арт жыллада Усманов инвест-ком-
паниялагъа берген акцияладан иги 
хайыр алып тургъанды. Алай аны 
бла бирге уа  кесине  бюгюнлюкде  
да баш файданы берип тургъан 
металлургияда кёп затны да тас 
этгенди.  

Озгъан жылда бек хайырлы 
бизнесмен Виктор Вексельберг 
болгъанды. Сколковода анга  бой-
суннган инновация проектледен 
бирлерими байыкъдыргъан болур 
аны? Угъай, аны сылтауу башха-
дады. Олигарх кесини Роснефтьде 
ТНК-ВР къырал компанияда кесине 
жетген юлюшню бек тап сатханды. 
Алай бла Вексельбергни капиталы 
бек кёп болгъанды, юч кесекден 
экисине дери бирге   кёбейгенди – 16 
миллиард долларгъа дери.

Аны бла бирге уа Россейде мил-
лиардерлени долларлары рекордлу 
ёлчемге – 131 миллиардха - жетген-
ди. Базыкъ бохчалы байланы ба-
рысыны да битеулю байлыкълары, 
СЕО айтханнга кёре, 450 миллиард 

Чакъырылгъан къонакъланы 
санында КъМР-ни Журналистле-
рини союзуну секретары Шауала-
ны Разият, «Нюр» журналны баш 
редактору, назмучу  Мусукаланы 
Сакинат, Нальчик шахарны  9-чу 
школуну окъуучулары, устазла эм 
ата-анала болгъандыла. Ол кюн 
бери келгенлени малкъар эм къа-
барты халкъ жырланы макъамлары 
бла тюбегендиле. 

Жыйылыуну библиотеканы ме-
тодика бёлюмюню ишчиси Мира 
Парзиева ачханды. Ол, ана тил хар 
адамны жашауунда уллу жер алыр-
гъа кереклисин чертип, Россей Фе-

Бызынгыны орта мектебини спорт 
школунда эр киши командаланы 
араларында волейболдан респу-
бликалы турнир бардырылгъанды. 
Эришиу афган урушдан къайтмай 
къалгъан аскерчи Жазыколаны 
Магометни жашы Исхакъны хурме-
тине жораланнганды. Ол ёлгенден 
сора Къызыл Жулдузну ордени 
бла саугъаланнганды. Аскерчини 
туугъан жеринде аны жигитлигин, 
адамлыгъын унутмагъандыла, аны 
жашау жолу уа ёсе келген тёлюлеге 
юлгюдю.

Турнирни  Черек районну жаш 
тёлюню ишлери, физкультура эм 
туризм жаны бла комитети, Бы-
зынгы элни администрациясы бла 
жер-жерли  волейбол федерация 
къурагъандыла. Аскерчини туугъан 
жеринде болгъан делегацияны са-
нында Черек районну администра-
циясыны башчысы Темиржанланы 

Минги тауну тийресиндеги «Воль-
фрам» эм «Динамо» пансионатланы 
базаларында Россейни МВД-сыны 
Краснодар крайда ич ишле къырал 
управлениясыны жыйымдыкъ ко-
мандасы бла Къабарты-Малкъарда 
Ич ишле министерствону келечиле-
ри бла къол сермешден юйретиу-
жарау этиу сборла бардыргъан-

Къыралда долларлы 
миллиардерле кёбейгендиле

долларгъа жетгенди. Тенглешди-
рип  къарагъыз, бу ахча къыралны 
федеральный бюджети бла быйыл 
битеу къоранчлагъа бёлюннген 
ахчадан иги да кёпдю. Аны бла 
бирге уа, СЕО-ну экспертлери 
айтханларыча, бизни олигархла-
рыбызны  2004 жылда файдала-
рындан аз тюйюлдю. Рейтингде 
кёргюзтюлген капитал артыкъ тюз 
да болмайды. Эскпертле ангылат-
ханларыча, Алишер Усмановну эм 

Олег Дерипасканы къолларында 
айтылгъаны тенгли бир сомла эм 
долларла жокъдула, кёбюсюнде 
ала активлени иелеридиле, ала уа, 
биржа катировкалагъа кёре, бирде 
кёбейедиле, бирде уа азаядыла. 
Сёз ючюн, Вагит Алекперовну 
капиталы анга бир жолда тюшген 
уллу ахчаны хайырындан кёбейеди, 
башха жолда уа ЛУКОЙЛ-ны акци-
яларыны багъалары 17,5 процентге 
кётюрюлгенлери ючюн кёп болады.

«Комсомольская правда». 

Тил жюреклеге жол саладыТил жюреклеге жол салады

Волейбол

Жерлешлери жигитни 
атын унутмайдыла

Махти, аны орунбасары, волейбол 
федерацияны таматасы Тогъуза-
ланы Юсюп, Арсен Тхагалеговну 
башчылыгъында Афганистанны 
ветеранларыны район советлерини 
келечилери да болгъандыла. Ала 
бек алгъа Жазыколаны Исхакъны 
жууукълары, ахлулары бла тюбеш-
гендиле. Жигитни эл школну устазы 
Чочайланы Арсен эсгергенди. 

Андан сора эришиу да башланн-
ганды. Анга битеу да жети команда 
къатышханды, баш судьялыкъны уа 
Макытланы Арсен этгенди. Эсепле-
ге кёре, биринчи жерни ташлы та-
лачыла алгъандыла. Экинчи жерге 
Нальчикни командасы чыкъгъанды. 
Жемталачыла бла зарагижчиле уа 
ючюнчюле болгъандыла. Алагъа эм 
айырмалы ойнагъан волейболчу-
лагъа Жазыколаны Исхакъны эгечи 
Фатима грамотала, майдалла эм 
ахча саугъала бергенди. 

Ахча саугъаланы аскерчини жуу-
укъ-ахлулары этгендиле. Аны школ-
чу тенглери уа турнирге къатышхан-
ланы сыйлагъандыла.

ХОЗАЛАНЫ Фатима.

Сборла

Дунияны чемпионатына къатышырыкъдыла 
дыла. Хар командада тогъузушар 
спортчу бар эди. 

Мында жашла, толу къарыу алып, 
14-чю -15-чи мартда Москвада 
боллукъ Россейни Кубогуна къаты-
шырыкъдыла. 20-чы - 22-чи мартда 
Дондагъы Ростовда Россейни жи-
гити адмирал Герман Угрюмовну 
кубогу ючюн сермеширикдиле. 24-

чю - 27-чи мартда Екатеринбургда 
ётерик МВД-ны чемпионатына да 
барлыкъдыла.  

Жерлешлерибиз Нурмухаммед 
Бесланеев (75кг) бла Азамат Мур-
заканов а 20-чы - 22-чи апрельде 
Москвада  бардырыллыкъ дунияны 
чемпионатына къатышырыкъдыла.

               Бизни корр.

Тилди бизни культурабызны, адет - тёрелерибизни да 
сакълагъан, ананы сютю бла сингнген, багъасы болмагъан 
байлыкъ. Аны, адамныча, жаны барды. Анда сёлешгенле 
болгъан къадарда  ол сауду. 

Алай, ЮНЕСКО айтыугъа кёре, дунияда болгъан алты минг 
тилден жарымы тас бола барады. Бу проблема бегиракъда 
аз санлы халкъланы жарсыууду. Айтылгъан затланы эсге 
алып,   Мечиланы Кязим атлы жаш тёлюню библиотекасыны 
краеведение бёлюмюнде тюбешиу болгъанды.  

БАСМА

Рейтингде         Аты, тукъуму          Ахча                   Байлыкъ  
 жер                                               (S долларла)               неди
 
1.                Алишер Усманов             18,72                  «Металлоинвест»

2.                Владимир Лисин            17,2                     НЛМК

3.               Виктор Вексельбер         15.94                   «Ренова»
 
4.               Михаил Фридман            15,31                   «Альфа- групп»

5.                 Михаил Прохоров              15,25                   Группа «Онэксим»

6.               Алексей Мордашов        14,14                  «Северсталь»

7.              Леонид Михельсон           13,74                   «Новатэк»

8.              Олег Дерипаска               12,64                   «Русал»

9.              Владимир Потанин           12,32                   «Норникель»
 
10.             Вагит Алекперов              12,02                 «ЛУКОЙЛ»

Бек  бай адамладан онусу

Жаланда тарихле

 Нальчикде Бизнес институтну 
чеклеринде Халкъла аралы ачыкъ 
университет бир къауум жылдан 
бери ишлейди. Сагъынылгъан вузну 
ректору Феликс Хараев  интеллек-
туал оюнланы, конференцияланы, 
тюрлю-тюрлю жыйылыуланы, мал-
къар эм къабарты тилледе дерсле 
бардырыугъа, театр, вокал студия-
ланы, педагог школну да ишлерине 
къайгъыргъанлай турады. Ала уа 
барысы да ачыкъ университетни 
чеклеринде ётдюрюледиле.

Мында интеллектуал оюнла 
«ЛИРГ» деген ат бла бардырыла-
дыла. Ары литературадан, тарых-
дан, орус тилден,  географиядан да 
соруула киредиле. Бу оюн а ачыкъ  
университетни башчысы, малкъар 
тилден бла адабиятдан устаз Джан-

дерацияны законунда сабийлени 
ёз тиллерине юйретиу ата - анала-
ны борчларыды деп жазылгъанын 
къатлап айтханды.

- Бюгюнлюкде бу огъурлу, ишле-
рин сюйген, бийик билимли адам-
ла болмасала, ана тилде сёлешген, 
окъугъан сабийлени саны бютюнда 
азайырыкъ эди. Аланы хайырын-
дан библиотекалада миллет ки-
тапла окъуучуларын табадыла. Ол 
а, белгилисича, тилни унутмазгъа 
уллу себепди, – дегенди Парзиева.

Къулийланы Къайсынны «Бел-
гили тилманчха», Алим Кешоковну 
«Сёз» деген назмуларын да окъуп, 

Тюбешиу

Россейни МВД-сыны Нальчикде 
Управлениясыны уллу залында 
шахарны билим бериу учреждени-
яларыны оноучулары бла тюбешиу 
болгъанды. Аны башламчылары 
Къабарты-Малкъарда МВД-ны экс-
тремизмге къажау сюелиу жаны бла 
арасыды эм башында сагъыныл-
гъан  Управленияны акъылбалыкъ 
болмагъанланы ишлери жаны бла 
комиссиясыды.

Кючлерин бирикдирирге оноулашхандыла
Тюбешиуге къатышханла школ-

лада, башха окъуу юйледе жаш тё-
люню аманлыкъчылыкъны жолун-
дан кери тутар, адеп-къылыкъгъа 
юйретир ючюн, ата-аналадан баш-
лап устазлагъа, право низамны 
сакълаучу органлагъа дери да бир 
бирни ангылап, бир бирге билеклик 
этип ишлерге кереклисин айырып 
чертгендиле. Устазла, полицияны 
келечилери да юйретиу ишде кес-

лерини сынауларын, билгенлерин 
айтхандыла. Ала бирге ишлеуню 
планын къабыл кёргендиле.

Быллай мадарла барысы да жаш 
адамлагъа жамауат жашауда кес-
лерине тийишли жер табаргъа се-
беплик этериклерине ишек жокъду.

МВД-ны Нальчикде 
Управлениясыны 
пресс-службасы.

Интеллектуал оюн

Не жаны бла да ангылауларын кенгерте

гуразланы Лизаны башламчылыгъы 
бла бардырылады.

Кёп болмай Нальчикни тогъузунчу 
эм 27-чи номерли школларыны,  
1-чи номерли гимназиясыны  эм 
1-чи номерли гимназия интерна-
тыны окъуучуларыны арасында  
аллай марафон бардырылгъанды. 
Хар  окъуу учреждениядан алтышар 
сабий кеслерини фахмуларын кёр-
гюзтгендиле.

Бу оюннга къарагъан, керти-
си бла да, аны не  жанындан да 
школчулагъа уллу себеби, хайыры 
болгъанын да ангыларыкъды. Ала 
мында билимлерин, фахмуларын  
ачыкълагъанлары бла  бирге бай-
ыкъландыргъан да этедиле.

Интеллектуал оюнну биринчи 

кезиуюнде сабийле соруулагъа жу-
уапланы терк бералгъанларына бла 
къалгъанларына къаралады. Аны 
литература кесегинде уа окъуучула 
бир тарихни сайлап, аны тюбюнде 
букъдурулгъан соруула бла ишлей-
диле.  Бу конкурс жаш адамлагъа 
орус тилни иги  билдириу, аны тюз 
хайырланыу жаны бла да бек магъ-
аналыды. 

Аны тарых кесегинде уа оюннга 
къатышханла соруугъа тюз жууап-
ла берселе, аланы  барысыны да 
слайдлада суратлары кёрюнедиле. 
Сабий кёзю бла кёрген затын а 
алай терк унутурукъ тюйюлдю. 
География бла байламлы соруула 
да  сейирдиле. Школчула бу пред-
метден билимлерин ачыкъларгъа, 
бегитирге да оюнну юсю бла иги 

себеплик табадыла.
Марафонну юсюнден Лиза Хади-

совна кеси уа былай дегенди:
-Мында, кертиси бла да, бек сей-

ирди. Ёсюп келген жаш тёлюге бу 
оюнну юйретиу, билим бериу жаны 
бла да энчи магъанасы барды. 
Ачыкъ университетни юсюнден 
айтсам а, студентле школда алгъан 
билимлерин унутуп къоймай, андан 
ары иги да ёсдюрюрча ахшы онгла  
къуралгъандыла. Алагъа малкъар, 
къабарты тилледен дерсле берилге-
ни да ректорубузну хайырынданды. 
Биз школ бла дайым да байлам-
лыкъны жюрютгенлей турабыз. 
Аладан бери командала чакъыр-
сакъ, ол ишге студентлерибизни да 
къатышдырабыз.

Андан сора да, ачыкъ универ-
ситетни чеклеринде кёп тюрлю 
кружок ишлейди. Бир затха юй-
ренирге, тюшюнюрге сюйгенлеге 
мында эшикле хар заманда да 
ачыкъдыла. Дерсле бергенлери 
бла чекленип къалмай, не жаны 
бла да  толу, тынгылы къошакъ иш-
лени бардыра, хазырлай,  алагъа 
бирсилени сейирлерин да къоз-
гъай билген педагогла уа ыспасха 
тийишли болгъанларына уа сёз да 
жокъду.

Бу жол оюннга къатышхан ко-
мандаладан а биринчи жерге 
Нальчикни тогъузунчу номерли 
школуну командасы чыкъгъанды. 
Аны устазла Ностуланы Сакинат 
бла Кючмезланы Сакинат хазыр-
лагъандыла. Экинчи жер а  би-

ринчи номерли гимназия школгъа 
берилгенди. Быланы устазлары 
Къонакъланы Любады. Ючюнчю 
жерни уа биринчи номерли гимна-
зия интернатны (аланы устазлары 
Ностуланы Светлана бла Лариса  
Небежевадыла) бла жыйырма же-
тинчи номерли школну (устазлары 
Гелястанланы Людады) команда-
лары юлешгендиле.

Ахырында педагогла, окъуучула 
да оюнну хазырлагъанлагъа бла 
бардыргъанлагъа ыразылыкъла-
рын билдиргендиле. Мындан ары 
анга къатыша турургъа сюйгенле-
рин айтхандыла. Оюн жарыкъ той 
бла бошалгъанды.

МОКЪАЛАНЫ Зухура.

КъМР-ни Асламлы информация органла, жамауат эм дин организацияла жаны бла министерствосу, КъМР-
ни Журналистлерини союзу, КъМР-ни Жазыучуларыны союзу, «Кабардино-Балкарская правда», «Заман», 
«Адыгэ псалъэ», «Советская молодёжь», «Горянка» газетлени, «Литературная Кабардино-Балкария», «Ош-
хамахо», «Минги-Тау», «Нюр», «Нур», «Солнышко» журналланы редакцияларыны, «Эльбрус» китап басманы, 
«Къабарты-Малкъар» ВТК-ны, «Къабарты-Малкъар» ГТРК-ны, «Нальчик» ОРТК-ны коллективлери «Эльбрус» 
китап басмада орус тилде литература чыгъарыу жаны бла бёлюмню таматасы КОШУБАЕВ Джамбулатха аны 
атасы  КОШУБАЕВ Пшимаф Карбечевич –Адыгеяны халкъ жазыучусу, РФ-ни культурасыны сыйлы къуллукъ-
чусу- ёлгени бла байламлы уллу бушуу этип къайгъы сёз бередиле.

сёзню краеведение бёлюмюне 
башчылыкъ этген Жолабланы Ла-
рисагъа бергенди. Ол да, мил-
лет тиллени бюгюннгю халлерини 
юсюнден кесини кёз къарамын 
ачыкълап, бизни республикабызны 
жаш адамларындан бир бирлерине 
тёзюмлюкню тилегенди.

Андан кезиу 9-чу школну устазла-
рыны Бёзюланы Саниятны, Чочай-
ланы Анжеланы, Мария Альмованы 
сохталарына жетгенди. Ала назму-
ланы ана тиллеринде ариу, шатык 

айтханлары къууандыргъанды. 
8-чи классны окъуучусу Биттирланы 
Фатима, Къулийланы Къайсыннга 
атап, кеси жазгъан назмусун залда 
олтургъанла, къонакъла да тилеп, 
экинчи кере окъурун излегендиле. 

Къызчыкъ кёп зат жазады, кесини 
чыгъармалары бла олимпиадалада, 
эришиуледе алчы жерле алады. 
1-чи номерли лицейде ётген «Къу-
лий Къайсынны аты бла окъуулада» 
уа Гран-приге тийишли болгъанды.

Белгили поэтесса Мусукаланы Са-
кинат,  жыйылыуну баш темасыны 
юсюнден кесини оюмун билдире: 
«Алгъа заманлада, бусагъатдача, 

ана тиллеге уллу кёллю болмагъан-
дыла, хар инсан сёлеширге итинн-
генди. Бир миллетни адамлары уа 
бирсини келечилери бла байлам-
лыкъ тутхандыла. Анга шагъат-
лыкъ – белгили жазыучуларыбыз-
ны Къулийланы Къайсын бла Алим 
Кешоковну уллу шуёхлукъларыды. 
Тиллерини башхалыкълары алагъа 
бир заманда да тыйгъыч болмагъ-
анды, бютюн айныугъа себеплик 
этгенди», - дегенди.

Сабийле бла жаш тёлюню чыгъ-
армачылыкъларын айнытхан ара-
ны жаш журналистлери, миллет 
тилледе ишлемей, орусча жазар-
гъа сюйгенлери уа Шауаланы 
Разиятны бек жарсытхан про-
блемады. Ол, жаш адамлагъа, 
ата – аналагъа да айланып, къуру 
быллай кюнледе угъай, не заманда 
да ана тилге къайгъырыулукъну, 
сакълыкъны эмда билимлерин 
не жаны бла да ёсдюрюрлерин 
излегенди.

Тюбешиуде кётюрюлген пробле-
ма уллайгъан, жаш адамланы да 
кёз къарамларын ачыкълагъанды, 
ол жюрек жылыулукъ халда ёт-
генди. Аны ючюн а  библиотеканы 
ишине кёллерин салып уруннган-
лагъа сау болугъуз дейбиз.   

 
ЖАНГОРАЗЛАНЫ Нажабат.

Бусагъатда сотовый телефон 
жюрютмеген сабий жокъду. Аланы 
бир-бирлери чачдырыучу затла  са-
лыннгандыла деп, ётюрюк айтып, 
тынчлыкъны бузадыла, кёплени 
ауарагъа къоядыла. Аллайла атла-
рын жашырып сёлешедиле, бизни 
ким билликди деп базынадыла.  
Ала уа асламысында окъуучула-
дыла, студентледиле. Ала барысы 
да окъуудан албугъартханладыла. 
Кеслерини былхымсызлыкълары 
бла кёп хата этедиле.

Бир-бирле акъылбалыкъ бол-
магъан сабийле сёлешгенликге, 
аны не бармакъгъа чёргерге керек-
ди, ала аллай бир не хата этгендиле, 
дейдиле. Къалай-алай болса да, 
сабий, ётюрюк айтып, къаугъа къоз-

БЫЛХЫМСЫЗЛЫКЪ

Кеслерине, башхалагъа да хата саладыла  
гъады эсе, кёп адамны тынгысыз 
этди эсе, бютюнда бег а ырысхы 
къоранч болдурду эсе уа, аны ата-
сына, анасына тазир салынады, 
ала жууапха тартыладыла.

Сабийле ойнап, безиреп, окъуу 
юйге чачдырылыучу зат салынн-
ганды деп сёлешселе, аны къор-
къуусузлугъун жалчытыр ючюн, 
аллай жерге баргъанланы ырысхы 
къоранчларын къайтарыу да ата-
ананы боюнуна салынады. Ол 
тюрлю сёлешиуледен сора окъ-
уу-юйретиу ишге шупха тюшеди. 
Аллай былхымсызлыкъ этгенле 
окъуу юйден къысталлыкълары-
ны юсюнден да сагъыш этерге 
керекди.

Аллай къаугъалы, тынгысыз-

лыкъ берген ишлеге къатышмаз 
ючюн, РФ-ни МВД-сыны Нальчикде 
Управлениясыны акъылбалыкъ 
болмагъанланы ишлери жаны бла 
инспекторлары окъуучула эм педа-
гог коллективле бла ангылатыу ишле  
бардыргъандыла, аллай терсли-
клери болгъанла къаллай жууапха 
тартыллыкъларын эсгертгендиле.

Телефон бла сёлешиучю «терро-
ристлени» эслерине бу затны да са-
лыргъа керекди: «Былхымсызлыкъ 
этип безирерден алгъа иги сагъыш 
этигиз!». Аллай  терслик этгенле  
уголовный жууапха да тартыладыла. 

Нальчикни  полициясы шахарда 
жашагъанладан эм къонакъладан  
да акъылбалыкъ болмагъанланы 
къатышыулары бла  право  ни-

замгъа этилген бузукълукъланы 
юслеринден  неда аланы эркинли-
клерине сугъанакълыкъ этилгенин 
билген бар эсе, бу телефон номер-
леге  сёлеширлерин тилейди:

МВД-ны Нальчикде Управления-
сыны дежурный бёлюмю: 77-07-33, 
49-46-02, 77-05-74, 40-43-54, 74-09-
32 неда 02.

Нальчикде УВД-ны акъылба-
лыкъ болмагъанланы ишлери 
жаны бла бёлюмю: 49-46-96.

Нальчик шахарны администра-
циясында акъылбалыкъ болмагъ-
анланы ишлери эм аланы правола-
рын къоруулау жаны бла комиссия: 
77-48-60.

РФ-ни МВД-сыны Нальчик-
де Управлениясыны пресс-

службасы.


